BREACOGA.

(Ringed plover de réir Mhicil)

An ceol is deise a chuala tu ariamh an ceol a bhionn ag na breacdga tragha. Ni fid a bheith ag
breathnu ar na héanacha dga, ach an ceol a bhionn aca istigh sa nead. Nuair a bhios an
snatha mara déanta ag Rabharta mdr na n-éan déanfa’ siad an nead sa snath mara.

Mara gcloisfed an ceol ni fheicfed sa snath mara iad. Ar aon dath leis an trdigh ata na cinn
Oga. Is beag an nead a bhionn aca, ni bhionn aon blas ann ach gaineamh né b’fhéidir go
mbeadh nead aca ar leic, da bhfuighidis bullan ar bith innte. Bionn siad sios anios leis an
taoille. An méid a itheann siad an méid a chaitheas an taoille chuca - dreancaidi mara, bionn
siad ag pléasgadh anios ar an traigh. Leanann na cinn 6ga na sean-éin, bionn airdeall ag na
sean-éin orthab. Is minic a chonnaic mé cinn éga baidhte.

